
АННОТAЦИЯ  
Цель: В ходе исследования оценивалась заболеваемость полидефицитной анемии у пожилых 
и старческых людей в зависимости от пола. 
Методы: Данный научной работе было обследовано 325 пожилых людей (65-74 года) и 65 
пожилых людей (75-90 лет). В исследованиях использовали общеклинические,  
биохимические и статистические методы исследования. 
Полученные результаты: Анализ гендерных различий у пожилых людей при определении 
различных форм анемии показал, что эти показатели культивируются иначе, чем показатели 
возрастной группы. Было установлено, что дефицит железа у обоих полов и дефицит железа у 
пожилых людей встречается чаще, чем при других формах анемии, которая сопровождается 
дефицитом витамина В12, и в одной и той же группе наблюдается значительная разница по 
полу. 
 Выводы. Наши результаты подтверждают, при проведении скрининга полидефицитных 
состояний у лиц пожилого и старческого возраста, проведение интервьюированием населения 
является более оптимальной тактикой раннего выявления основных факторов. 
Ключевые слова: Ключевые слова: микроэлементы, полидефицитные состояние, пол, 
женщины, мужчины, железо, В 12 

QARI VA KEKSA YOSHDAGI POLIDEFITSITLI ANEMIYADA XAVF OMILINI 
BAHOLASH 

ANNOTATSIYA 
Maqsad: Tadqiqotda qari va keksa yoshdagilarda polidefitsitli anemiyalar uchrash darajasini jinsga 
bog‘liq holda baholangan. 
Material va Metodlar: Keltirilgan ilmiy tadqiqot davomida 325 nafar qari (65-74 yoshda) va 65 
nafar keksa yoshdagilarni (75-90 yoshda) tekshiruvdan o‘tkazilgan. Shuningdek, barcha bemorlarda 
umumiy klinik, biokimyoviy va statistik usullardan foydalanildi. 
Natijalar: Anemiyaning turli shakllarini aniqlashda keksalardagi jinslararo farq tahlili, bu 
ko‘rsatgichlarning qari yoshdagi guruh ko‘rsatgichlaridan farqliroq ekinligini ko‘rsatdi. Qari 
yoshdagi odamlarda har ikki jinsda temir va qo‘shilib kelgan temir hamda vitamin B12 tanqisligi 
bilan birga keluvchi anemiya boshqa shakllaridan ko‘ra ko‘proq tarqalgan va aynan shu guruhda 
jinslararo sezilarli farq borligi aniqlandi. 
Xulosa.  Bizning natijalarimiz keksa va qari odamlarda polidefisitli holatlarni skrining qilishda aholi 
bilan suhbatlashish asosiy omillarni erta aniqlash uchun eng maqbul usul ekanligini tasdiqlamoqda. 
Kalit so‘zlar: mikroelementlar, polidefitsit holat, jins, ayol, erkak,  temir, B12 

ANEMIA ASSOCIATED WITH POLYDEFICIENCY IN ELDERLY AND SENILE 
PEOPLE 

ANNOTATION 
Purpose: The study assessed the incidence of polydeficiency anemia in the elderly and senile people, 
depending on gender. 
Methods: This research study examined 325 elderly people (65-74 years old) and 65 elderly people 
(75-90 years old). The studies used general clinical, biochemical and statistical research methods. 
Obtained results: Analysis of gender differences in older people in determining the various forms 
of anemia showed that these indicators are cultivated differently than the indicators of the age group. 
It was found that iron deficiency in both sexes and iron deficiency in the elderly is more common 
than in other forms of anemia that is accompanied by vitamin B12 deficiency, and there is a significant 
gender difference in the same group. 
Conclusions. Our results confirm that when screening for polydeficient conditions in elderly and 
senile people, interviewing the population is a more optimal tactic for early detection of underlying 
factors. 
Key words: microelements, polydeficient condition, gender, women, men, iron, B 12 

 
Кириш. Тиббиёт фанининг ҳозирги ривожланиш босқичида, кўплаб касалликлар айнан 
танадаги баъзи макро- ва микроэлементларнинг етишмаслиги билан боғлиқлиги исботланган. 
Ҳозирги кунда дунёда 65 ёшдан ошган 500 миллиондан ортиқ одам яшайди, 2030 йилга келиб 
уларнинг сони 1 миллиардга, 2050 йилга келиб 2 миллиардга этади [1,2,15]. 65 ёшдан ошган 
одамларда камқонлик учраш даражаси 10% дан ошади, 85 ёшдан ошганларда - 20% атрофида 
учрайди. Стatsiонар шароитда даволанган 65 ёшдан катта беморларнинг - 40% да, амбулатор 
назоартдагиларнинг - 50-65% да камқонлик мавжуд. Ер шарида яшовчи аҳолининг ҳар 
учинчисида камқонлик мавжуд бўлиб, бу касалликнинг бошқа патологиялар билан биргаликда 
кечиши, ҳаёт сифатини пасайтиради ва ўлим хавфини оширади [3,7].  
Кекса ёшдагиларда ривожланадиган анемиянинг асосий сабаблари темир, В12 витамини ва 
фолий кислотасининг етишмаслиги (1/3 ҳолатлар), сурункали юқумли бўлмаган касалликлар, 
жумладан буйрак патологияси (беморларнинг 1/3 қисми) бўлиши мумкин. Кўп ҳолларда қари 

ва кекса ёшдагиларда анемия сабаби номаълум бўлиб қолади. Гемобластозни ҳисобга 
олмаганда, этиологияси номаълум анемия билан касалланган кекса беморлар сони тахминан 
25% ни ташкил қилади [4,13,16]. Сурункали касалликлар анемияси (СКА) дунёдаги анемиялар 
орасида энг кенг тарқалган (темир танқислиги камқонлигидан кейин иккинчи ўринда туради) 
бўлиб, юқумли, ревматик ва ўсма касалликлари, сурункали юрак етишмовчилиги, сурункали 
буйрак касаллиги, қандли диабет, жигар циррози ва бошқалар билан биргаликда ривожланди 
ва кечади [8,12,17].  
Анемия мавжудлиги органлар ва тўқималарнинг оксигенланишининг пасайишига, жисмоний 
фаолликнинг сусайишига, заифликнинг пайдо бўлишига ва ҳаёт сифатининг ёмонлашишига 
олиб келади. Шуни ёдда тутиш керакки, СКА билан оғриган беморлар кўпинча мураккаб 
патологияга эга - буйраклар, юрак, жигар ва бошқаларнинг фаолияти бузилиши мумкин. 

Қари ва кекса ёшдагилар гипомикроэлементоз ривожланиши хавфи юқори бўлган энг 
заиф гурух хисобланади [5,11,14]. Шунингдек, темир, мис, рух каби муҳим ҳаётий гемопоэтик 
микроэлементлар танқислиги қайд этилганда, кариш жараёнида организмнинг компенсатор ва 
мослашув имкониятларини заифлашувига натижада эса, бу уз навбатида микроэлементларни 
метаболизмини кийинлаштиради [6,9,10,].  

Тадқиқотнинг мақсади қари ва кекса ёшдагиларда полидефицитли ҳолатлар учраш 
даражасини жинсга боғлиқ ҳолда баҳолаш. 
Материал ва усуллар. Тадқиқот иши давомида 325 нафар қари (65-74 ёшда) ва 65 нафар кекса 
ёшдагиларни (75-90 ёшда) текширувдан ўтказдик. Барча сўровномада қатнашганлар 
тасодифий танлаш йўли билан олинди. Сўровномада қатнашган қарияларнинг умумий 
сонининг 120 нафарини (36.92%) эркак ва 205 нафарини (63.08%) аёл; кексалардан 28 
нафари(43.07%) эркак ва 37 нафари (56.93%) аёлларни ташкил қилди. 
Текширилувчи контингент орасида анемиянинг турли шаклларини аниқлаш частотасини 
баҳолашда текширилувчиларнинг умумий сонидан (n=325) фоизлар чегириб олинди, чунки 
бундай бўлиниш ишларнинг ҳақиқий ҳолатини кўрсатади. 
Натижалар. Олинган натижалар шуни кўрсатадики, кари эркакларда ТТА ва кўшилиб келган, 
яъни ТТА хамда Вит.В12 танкислиги билан кечадиган камқонлик деярли бир хил учради (1-
жадвал) ва бир-биридан сезиларли фарқ қилмади (p>0.05). 

1-жадвал 
Текширилаётган қариялар орасида анемиянинг турли шаклларини аниқлаш даражаси 

Анемия формаси 
         Қари ёшдаги шахслар 
Эркаклар Аёллар 
Абс % Абс % 

ТТА 40 12,3±2,9 75 23,1±2,9* ↑ 
Темир танқислиги ва витамин В12 
дефицити билан бирга келган анемия  37 

11,4±2,8 
81 24,9±3,0* ↑ 

Темир, мис, рух, витамин В12 ва фолат 
танқислиги билан бирга келувчи анемия  

34 10,5±2,7 38 11,7±2,2˄ ↔ 

Темир, мис, рух, витамин В12 , фолат ва 
оқсил танқислиги билан бирга келувчи 
анемия 9 2,8±1,5˄ 11 3,4±1,3 ˄ ↔ 

Жами 120 36,9±4,4 205 63,1±3,4*  ↑ 
Изоҳ: * - аёллар кўрсаткичларида эркаклар маълумотларидан сезиларли фарқ; - ˄ анемия 
шакллари ўртасидаги сезиларли фарқ;  ↑, ↔ - ўзгаришлар йўналиши. 

Темир, рух, мис, витамин В12, фолат ва оқсил танқислиги оқибатида ривожланган 
аралаш этиологияли анемия 2,8±0,9% (n = 9) ни ташкил этиб, ушбу параметр бошқа анемик 
ҳолатлар  параметрларидан 3.75-4.39 мартага кам (Р<0,001). 

Қари ёшдаги аёлларда ҳолат  бир оз фарқ қилади, ТТА ва ТТА+ витамин В12 бирга 
келган анемия, деярли бир хил даражада бўлиб, солиштирма ўрганиш натижалари фарқлари 
сезиларли эмас, мос равишда 23,1±2,3% ва 24,9±2,4 ни ташкил этади (Р>0,05). 

1-жадвалда кўрсатилган аралаш этиологияли бошқа гурух анемиялари ТТА дан -1,97 ва 
6,79 марта кам аниқланди (Р<0,001). 

Шуни алоҳида таъкидлаш керакки, темир, рух, мис, витамин В12, фолат ва оқсил 
етишмаслиги оқибатида ривожланадиган  полидефицит бошқа аралаш кечувчи анемияларга  
нисбатан мос равишда аёлларда 2,8±0,9% (n=9), эркакларди 3,4±1,0% (n=11) ҳолатда кам 
тарқалган. Иккала кўрсаткич ҳам 3.1-жадвалда кўрсатилган камқонликнинг бошқа шаклларига 
қараганда анча кам. (Р>0,05). 

Эркаклар ва аёллар ўртасидаги қиёсий таҳлил натижалари шуни кўрсатадики, темир ва 
витамин В12 етишмовчилиги туфайли ТТА ва бирга келувчи анемиялар аёлларда кўпроқ 
аниқланган бўлиб, улардан мос равишда 1.88 ва 2.18 марта сезиларли фарқ мавжуд (р<0.001). 
Анемиянинг бошқа шакллари орасидаги солиштирма таҳлил уларнинг юзага келишида 
жинслараро фарқлар мавжуд эмаслиги кўрилди (Р>0,05). Олинган натижаларни таҳлили 1-
расмда кўрсатилган. 

Шундай қилиб, қари ёшдаги одамларда ҳар икки жинсда темир ва кўшилиб келган 
темир хамда витамин В12 танқислиги билан бирга келувчи анемия бошқа шаклларидан кўра 
кўпроқ тарқалган ва айнан шу гуруҳда жинслараро сезиларли фарқ борлиги аниқланди. 
Камқонликнинг барча ўрганилган шаклларини умумлаштирган ҳолда таъкидлаш лозимки 
аралаш этиологияли камқонликлар учраш частотаси  аёлларда эркакларга нисбатан 1,71 
баробар кўп бўлиб, мос равишда 63,1% ва 36,9% ни ташкил этди. 

 
1-расм. Қари ёшдаги эркак ва аёлларда камқонлик шаклларининг юзага келишининг 

қиёсий параметрлари 
Изох: биринчи бирга анемия – темир ва В12 етишмаслиги туфайл юзага келган анемия; 

иккинчи бирга анемия – темир, рух, мис, витамин В12 ва фолат танқислиги туфайли юзага 

келган анемия;учинчи бирга анемия – темир, рух, мис, витамин В12, фолат ва оқсил 
танқислиги туфайли юзага келади. 

Кекса ёшдагилар орасида  (75 дан 90 ёшгача) маълум гемопоэтик микроэлементлар, 
витаминлар ва оқсил етишмаслиги окибатида келиб чиқадиган анемиянинг турли шакллари 
юзага келиш частотаси бўйича натижалар ўрганилди.   

2-жадвалдан кўриниб турибдики, тадқиқотга жалб қилинган ва ўрганилган кекса ёшда 
кузатилган камқонликнинг учраш частоталарида хам ТТА устунлик қилади, у 15.4±4.5% 
ҳолатда аниқланган (n=10). Кейинги ўринда темир ва витамин В12 етишмаслиги бирга келиши 
оқибатида ривожланган камқонлик бўлиб, камқонликнинг бу шакли 13,9±4,3% ҳолларда 
аниқланган (n=9). 

Кекса ёшдагилар орасида микроэлементлар, витамин В12, фолат ва оқсил етишмаслиги 
туфайли полидефицитлик анемиясининг анча юқори частотада аниқланганлиги аҳамиятли 
бўлиб, бу шакл 10.8±3.8% ҳолларда (n=7) аниқланди. 

2-жадвал 
Кекса ёшдаги гуруҳда камқонлик турли шаклларининг учраш даражаси 

Анемиялар формаси 
Кекса ёшдаги одамлар 

Эркаклар Аёллар 

мутлоқ % мутлоқ % 
ТТА 10 15,4±4,5 18 27,7±5,6* ↑ 

Темир танқислиги ва витамин В12 
дефицити билан бирга келган анемия 9 13,9±4,3 13 20,0±5,0 ↑ 

Темир, мис, рух, витамин В12 ва 
фолат танқислиги билан бирга 

келувчи анемия 
2 3,1±2,1˄ 3 4,6±2,6˄ ↔ 

Темир, мис, рух, витамин В12 , фолат 
ва оқсил танқислиги билан бирга 

келувчи анемия 
7 10,8±3,8 3 4,6±2,6˄ ↓ 

Жами 28 43,1±6,1 37 59,6±6,1 ↑ 
Изоҳ: * - аёллар кўрсаткичларида эркаклар маълумотларидан сезиларли фарқ; - ˄ анемия 
шакллари ўртасидаги сезиларли фарқ;  ↑, ↔ - ўзгаришлар йўналиши. 
 

Жадвалдан кўриниб турибтики, кекса ёшдагиларда учраши жиҳатдан энг кам аниқланган 
камқонлик тури микроэлементлар (темир, рух, мис), витамин В12 ва фолат етишмовчилиги 
туфайли шакли учраши – 3.1±2,1% ҳолатда (n=2) бўлди. Бу шакл ТТА га нисбатан анча кам 
юзага келган. 

Анемиянинг турли шаклларини аниқлашда кексалардаги жинслараро фарқ таҳлили, бу 
кўрсатгичларнинг кари ёшдаги гуруҳ кўрсатгичларидан фарқлироқ экинлигини кўрсатди. 
Муҳим фарқ фақат ТТА да (р<0,05) аниқланади, лекин кузатишларнинг озлиги туфайли (n=65) 
ҳақиқий ишончлиликни келтириб чиқариш имконияти бўлмади. 

Кари ва кекса ёш гуруҳларидаги анемия шаклларидаги жинслараро фарқларнинг 
интенсивлиги қиёсий тенденцияси 3.2-расмда кўрсатилган. 

2-расм. Қари ва кекса ёшдаги одамларда анемиянинг турли шакллари юзага 

келишидаги жинслараро фарқларининг интенсивлиги, %ларда. 
 

Қари ёшдаги одамлар орасида энг аниқ ишончли жинслараро фарқлар ва кекса одамларда 
жинс орасидаги ноаниқ ишончли фарқларни кўриш мумкин. 

Шундай қилиб, камқонликнинг турли шаклларининг юзага келиши ўзгаришлар 
тенденцияси кекса одамларда бир хил эканлигини кўрсатади. ТТА эркакларга нисбатан 
аёлларда сезиларли даражада 1,8 баробар кўп учради. Фақат темир, рух, мис, витамин  В12, 
фолат ва оқсил танқис,лиги оқибатида бирга келган анемия аёлларга нисбатан эркакларда 2,35 
баробар кўпроқ аниқланди. Кексаларда камқонлик аёлларда нисбатан эркакларга кўпроқ 
кузатилди- мос равишда 56,9% га  43,1% ни ташкил этди. 

Ҳар иккала жинсдаги қари ва кекса ёшдаги шахсларнинг барчаси учун турли 
гематопоэтик омилларнинг танқислиги туфайли юзага келадиган анемиянинг айрим 
шаклларининг аниқланиши 3-жадвалда алоҳида кўрсатилган. Фоизлар ёш тоифалари бўйича 
алоҳида ҳисобланди. 

3-жадвал 
Қари ва кекса ёшдагиларда анемиянинг турли шаклларини аниқлашнинг қиёсий 

параметрлари 

Анемия формаси 
 

Ёш 
Қари ёшдагилар 

n=325 
Кекса ёшдагилар 

n=65 
мутлоқ % мутлоқ % 

ТТА 115 35,4±2,6 28 43,1±6,1 ↑ 

Темир танқислиги ва витамин В12 
дефицити билан бирга келган анемия 118 36,3±2,7 22 33,8±5,9 ↔ 

Темир, мис, рух, витамин В12 ва 
фолат танқислиги билан бирга 

келувчи анемия 
72 22,1±2,3˄ 5 7,7±3,3*  ↓ 

Темир, мис, рух, витамин В12 , 
фолат ва оқсил танқислиги билан 

бирга келувчи анемия 
20 6,2±1,3˄ 10 15,4±4,5* ↑ 

Жами 325 100 65 100 
Изоҳ: * - аёллар кўрсаткичларида эркаклар маълумотларидан сезиларли фарқ; - ˄ анемия 
шакллари ўртасидаги сезиларли фарқ;  ↑, ↔ - ўзгаришлар йўналиши. 
 
Олинган натижалар шуни курсатдики қари ва кекса ёшдагиларда  анемиянинг турли шакллари 
юзага келишининг нисбати бир хил ўзгариш тенденциясига эга эканлигини исботлади. Иккала 
ёш тоифасида ҳам ТТА хамда темир ва витамин В12 танқислиги туфайли ривожланадиган 
камқонлик кенг тарқалган бўлиб, улар анемиянинг бошқа шаклларига нисбатан сезиларли 
даражада кўп учраган (Р<0,05). 
Гемопоэтик микроэлементлар (темир, рух, мис), витамин В12, фолат ва оқсил танқислиги 
оқибатида ривожланадиган камқонлик кекса одамларда кўпроқ тарқалган бўлса (мос равишда 
35,4±2,6% ва 6,2±1,3% га нисбатан 43,1±6,1% ва 15,4±4.5%, р<0,05), аралаш келувчи бошқа 
икки гуруҳ камқонликлар қари ёшдаги одамларга нисбатан кекса одамларда мос равишда 
36,1±2,7% ва 33,1±2,5% (±2,7%) кўпроқ аниқланди. 
Ўрганилган аралаш кечувчи анемиялар учраш даражасини ёш категориялари ичида юзага 
келиш нисбатини таққосласак, у қарияларда  
1 : 1.02 : 0.62 : 0.18 ва кексаларда 1 : 0.78 : 0.18: 0.36 ни ташкил этади (3.3-расм).  
Бу рақамлар гериатрик беморларда даволаш ва профилактик чора-тадбирларни 
режалаштиришда, ҳамда тиббий хизмат кўрсатишни молиялаштиришда ҳисобга олиниши 
зарур бўлган тамойиллардан  бири эканлигини англатади.  
Хулоса. Шундай қилиб, қари ва кекса ёшдагиларда биргаликда келган  нутриент дефицитлар, 
турли гемопоэтик омиллар - микроэлементлар, витаминлар ва оқсил танқисликларини клиник 
туфайли шаклланган ва бошқа сурункали юқумли бўлмаган касалликлар билан бирга кечувчи 
клиник полипатоморфоз хусусиятларини намоён этувчи полидефицитли анемия бўлиб, уни 
аниқлаш ва гериатрик беморларда анемия бундай шаклларини даволаш ва олдини олиш,  ўз 
навбатида, ўзига хос ёндашувларни талаб қилади. 
Қари ёшдаги аёлларда шу ёшдаги эркакларга нисбатан ТТА учраши 1,8 мартага кўп бўлди, 
аралаш этиологияли анемиялар учраш даражаси деярли бир хилда. Аммо кекса ёшдагиларда 
эркакда темир, витамин В12, мис, рух ва оқсил танқислиги билан кечадиган полидефицитли 
камқонликлар 2,35 марта кўпроқ учраши аниқланди. Назорат гуруҳидагилар билан 
солиштириб кўрилганда бу турдаги камқонлик аёлларда кўпроқ кузатилди (56,9% га қарши 
43,1%).   

